
Ibilbide erraza da, Araban gutxien ezagutzen diren
tokietako bate-tik zehar doana: Berrozi ibaiaren
ezkutuko amildegia. Hasiera batean, lursailetako
pistetatik, ibilbideak Olandinako urmael interesgarrira
eta Birgarabarren eta Birgaragoien herrietara eramango
gaitu. Ondoren, Berrozi ibaiaren amildegian sartzen da,
herri horretara eramaten zuen bide zaharraren
ibilbidetik. Ibilaldiaren zati horretan, erkametzek,
ameztiek, astigarrek eta pagoek ibiltariari lagun egiten
diote. Azpimarratzekoak dira ibilbidearen azkeneko
zatian, pagadi polit batean, tarteka agertzen diren
gaztainondo zahar eta apartak

ARABAKO MENDIALDEKO
ibilbide motzen sarea

www.arabakomendialdea.eus

[Arabako Mendialdeko Eskualdeko turismo bulegoa
Kuadrilla Aintzinako Vasco-Navarro Trenaren
Gasteiz - Lizarra errepidea, 7 ibilbide berdearen Interpretazio Zentroa
01110 Santa Cruz de Campezo 01128 Antofiana
(ARABA) (ARABA)
945405424 945410577

\arabakomendialdea@arabakomendialdea.eus

@0 eramaten gaitu zuzenean.

DESKRIBAPENA

APINAIZ. Gerardo Lopez de Gerefiu Plaza. Hemen Ama Birjinaren Jasokundearen parrokia dago. . Kalea 50 m igo behar da Izkiko Parke
Naturaleko gezi batzuen bidez adierazita dagoen bidegurutze batera heldu arte. Eskuinetara etxe baten arkuaren azpian igarobide bat
dago, hori da Maeztura doan antzinako bidea. Aipatutako bidegurutzean ezkerretara joan behar da “Senda Sarrondo” seinalearen
norabidea jarraituz.

Lursail baten laboreen artetik joan ondoren bidegurutze batera helduko gara @erreka baten gaineko zubi txiki baten parean, eta bertan
ezkerretara biratuko dugu. Gutxira, Apinaiz - Maeztu errepidea gurutzatu @ eta aurrera jarraituko dugu. Apinaiz atzean geratuko da,
San Kristobal mendiaren hegal hostotsuen azpian estalita.

Aurki eskuinetara desbideraketa bat utzi @, eta aurrera jarraituko dugu. Goialde bat pasatu ondoren, jaitsi eta haritz marojoen ilara

batetik igaro behar da. Ondoren, ezkerretara bide bat agertzen da. Hemen 500 metro desbideratzeko aukera dago Olandinako
urmaela bisitatzeko; balio ekologiko handia du dituen gnfibioengatik eta Euskadin igebelar zuria duen toki bakarra delako. Ametzen
beste zuhaizti bat pasatuta bide zaharren bidegurutze batera helduko gara, harrizko murruz inguraturikoak, jadanik Birgarabarren

herriaren ondoan. Puntu horretan ezkerretara biratu behar da Berroziko bide zaharraren ibilbidea jarraituz.

Tarte luze baten ondoren Birgaragoiendik Apinaizera doan errepidea gurutzatuko dugu eta aurrera jarraitu, bidegurutze bat dagoen
lekura. Ezkerreko bidea amildegitik doan ibilbidea mozten duen SAIHESBIDE laburra da, bukaeran deskribatzen dena; ibilbide nagusia,
aldiz, eskuinerantz doa. Apinaizko errota zaharra @ igaroko dugu, eta hortik gutxira Berrozi ibaia zeharkatu.

Gutxira, eskuinetik Birgaragoiendik datorren bide bat elkartzen da leku horretan zuzen jarraitu behar da, hurritzak dituen erkameztia
ertzetan duen tarte batetik. Bidea amildegian sartzen hasiko da. Zertxobait geroago, paisaia aldatu eta irekiago bihurtzen da. 320
metrora eskuinetara lursail baterg_doan bide bat utzi eta gero metalezko langa batetik igaro behar da. Tarte luze baten ondoren
burdinazko bigarren atexka bat (8) zeharkatu behar da, edertasun handiko erkamezti baten azpitik jarraituz. Amildegia geroz eta
interesgarriago bihurtzen da bertara sartzen garen neurrian. Berriz ere burdinazko hirugarren ate handi bat pasatuko dugu .Une
batean bidea desagertu eta larre baterako bidea ematen du, eta bertatik jarraitu behar da.

Hori estutzen denean, ur-kutxatila baten parean, bidea utzi behar da erreka saihesteko @ eta alanbre-hesi bat gurutzatzen duen
bidezidor bat jarraitu behar da; horren ondoren bidea nabariagoa da. Ezkerretara biratuko dugu erkametzen, ipuruen eta tamaina
handiko pagoren baten artetik amildegiaren aurkako aldetik joateko, ezkerretara alanbre-hesi bat izanik.

Tarte luze baten zehar ibili ondoren Los Rios erreka xumea @ hasten da, enborren pontoi baldar batetik gurutzatzen dena. Bideak
ezkerretara bihurgune bat egiten du pagadien eta ameztien errezel freskoaren azpian sartu arte eta pixkanaka igoz. Ezkerretara harrizko
horma zahar baten ondotik zihoan antzinako bidea ikus daiteke.

Tarterik hostotsuenetik irteterakoan, eta bihurgune baten ondoren, eskuinean bide belartsu bat lotzen zaio bideari. @ Segidan bigarren
mailako beste bi bide lotzen dira eskuinetik. Pista jaitsi eta ezkerretara biratzen da ibar baten ertzetik joanez. Basoa utzi ondoren
markatuago dagoen pista batera heldu arte @ igotzen da erraz; hori, puntutik hasten den SAIHESBIDEArekiko lotura da.
Eskuinetara jarraitu behar da (HM) metro gutxira leunki jaisten den bide belartsu bat utziz.

Bideak nahiko aldapa handian gora egiten du ezkerretara adar batzuk utziz. Berrozi ibaiaren amildegia, eskuinetara irekitzen da Kapildui
mendiaren tontorrean amaituz, nahastezina den radar meteorologikoa duena. Haranaren sakonean, Berrozi herria zegoen lekuan,
Ertzaintzaren entrenamendu-instalazioak daude. Erkametzen, pagoen, ipuruen eta gorostiren baten artetik egiten den igoera muino argi
baten amaitzen da @ bista panoramiko ikusgarriekin. BTT ibilbide baten baliza batek pista non utzi behar den adierazten du
ezkerretara beste bide bat hartzeko, hasiera batean oso nabaria ez dena, eta ikus daitekeen Apinaiz herrirantz jaisten hasten dena.
Eskuinetara agertzen diren harkaitzetan eskada-eskola bat dago. Horien gainean San Kristobal mendia azaltzen da. Gure ibilbidea
enbor argaldun pagadi baten sartzen da eta metro batzuetan zehar alanbre-hesi baten ondotik doa aurrera. Bidegurutze batean, pago
zahar baten ondoan , eskuineko bidea hartu behar da, hesia utziz. Hainbat bidexkek bidea zeharkatzen dute baina denbora guztian
aurrera jarraitu behar da, baso atseginetik zehar toki lauan ibiliz. Ezkerretara, pagoen artean, ereduzko gaztainondo apartak daude,
ehun urte hainbat aldiz bete dituztenak, eta horietako batzuk egundokoak dira.

Bidea ur-biltegi baten ondoko pista baten amaitzen da @ eta bertan jarraitu behar da jaitsiera, ezkerretara Bengara auzoa utziz eta
gaztainadi bikain bat pasatuz. Karrantan erreka zeharkatu ondoren metalezko ate handi bat pasatu @ eta jaitsierarekin jarraituko
dugu. Azkenengo zatian ortuen artean eta herriko etxeetatik alboan harkaiz izugarri batzuk gailentzen dira, aurreko mendeko 70.
hamarkadan izandako luizi baten ondorioz, ia ezbeharra eragin zuena.

Erortzear dagoen lehenengo etxea igaro eta gutxira, bidegurutze baten @, aurrera jarraituko dugu. 120 metrora, “Cartero” eta
“Txarabitana” zidorren Izkiko Parke Naturala adierazten duen seinalearen ondoan pista utzi behar da ezkerretara lazki jaisten den
hormigoizko beste bat hartzeko eta Apinaizko etxaldean sartuko gara; horrek elizaren ondoan dagoen Gerardo Lépez de Gerelu plazara

